
Türkiyə Milli Müdafiə Universitetinin 
nümayəndələri xüsusi təyinatlı  
təhsil müəssisələrində olublar

 Azərbaycanda 
səfərdə olan Türkiyə 
Respublikası Milli 
Müdafiə Universitetinin 
rektoru professor Erhan 
Afyoncunun rəhbərlik 
etdiyi nümayəndə heyəti 
Heydər Əliyev adına 
Azərbaycan Ali Hərbi 
Məktəbini və Cəmşid 
Naxçıvanski adına Hərbi 
Liseyi ziyarət edib.

Müdafiə Nazirliyindən 
bildiriblər ki, qonaqla-
ra xüsusi təyinatlı təhsil 
müəssisələrinin tarixi və 
fəaliyyəti barədə brifinq 
təqdim edilib.

Türkiyə nümayəndə 
heyəti təhsil müəssisələrinin 

ərazisi, tədris korpusları, 
maddi-texniki bazası və mu-
zeyi ilə tanış olduqdan sonra 
tədris prosesini izləyib.

Professor E.Afyoncu 
təhsil müəssisələrindəki 
xatirə kitablarına öz ürək 

sözlərini yazıb.
Sonda qonaqlara koman-

danlıq adından hədiyyələr 
təqdim edilib.

“Xalq qəzeti”

Moskvada Bakı Musiqi Akademiyasının  
100 illiyinə həsr olunmuş konsert keçirilib

AZƏRTAC xəbər verir ki, gecə 
Heydər Əliyev Fondu və Azərbaycanın 
Rusiyadakı səfirliyi tərəfindən təşkil 
olunub. BMA-nın rektoru, SSRİ Xalq 
artisti Fərhad Bədəlbəyli tədbiri giriş 
sözü ilə açaraq konsertin təşəbbüskarı 
və təşkilatçısı olan Heydər Əliyev 
Fonduna, eləcə də Azərbaycanın 
Rusiya Federasiyasındakı səfirliyinə 
minnətdarlığını bildirib. Gecəyə Rusi-
yanın Xalq artisti Emmanuil Vitorqan 
aparıcılıq edib.

“Bu gün səhnəyə Bülbül, 
Adıgözəlzadə kimi soyadları daşıyan 
musiqiçilər çıxacaq. Bütün bu soyadlar 
Qarabağla, Şuşa ilə bağlıdır. Bu gün biz 
sizə Azərbaycanın musiqi mədəniyyətini 
təqdim edəcəyik. Azərbaycan 
mədəniyyətinin tarixi minilliklərlə ölçülür, 
lakin peşəkar klassik məktəb 100 ildə 
böyük yol keçib”, - deyən F.Bədəlbəyli 
xatırladıb ki, Üzeyir Hacıbəyli Sankt-
Peterburq Konservatoriyasında təhsil 
alıb, dahi rus bəstəkarı Dmitri Şos-
takoviç Qara Qarayevin müəllimi və 
ustadı olub. F.Bədəlbəyli Azərbaycan 
klassik musiqisinin inkişafında rus 

bəstəkarlarının və pedaqoqlarının ro-
lundan da danışıb. BMA-nın rektorunun 
sözlərinə görə, Akademiyanın 100 illik 
yubileyinin Moskva Konservatoriyasın-
da qeyd olunması həm Azərbaycanın, 
həm də Rusiyanın həyatında əlamətdar 
hadisədir.

P.İ.Çaykovski adına Moskva Dövlət 
Konservatoriyasının rektoru Aleksandr 
Sokolov BMA-nı yubiley münasibətilə 
təbrik edərək deyib: “Mən həmkarlarımı, 
dostum Fərhad Bədəlbəylini təbrik 
etmək istəyirəm. Yuvarlaq 100 rəqəmi 
çox şeydən xəbər verir. Bu, peşəkar us-
talıq və inkişaf üçün artıq fundamental 
təməl deməkdir”. Moskva Dövlət Kon-
servatoriyasının rektoru vurğulayıb ki, 
BMA-nın yubileyinin Moskva Konserva-
toriyasının Böyük zalında qeyd olunma-
sı iki ölkənin musiqi dünyası arasında 
çoxdankı və yaxşı ənənələrin davamı-
dır. “Bizim əlaqələrimiz gələcək nəsillər 
tərəfindən mütləq davam etdirilməlidir”, 
- deyə A.Sokolov əlavə edib.

Konsertdə BMA-nın tanınmış 
məzunları da iştirak ediblər. Akade-

miyanın rektoru, SSRİ Xalq artisti 
Fərhad Bədəlbəyli, Azərbaycanın Xalq 
artistləri Yalçın Adıgözəlzadə, Murad 
Adıgözəlzadə, Samir Cəfərov, Alim 
Qasımov, Murad Hüseynov, Yeganə 
Axundova, Əməkdar artistlər Fuad İbra-
himov, Elvin Qəniyev, Sahib Paşazadə, 
Azər Zadə, Fərqanə Qasımova, 
beynəlxalq müsabiqələr laureatı Selcan 
Nəsibli, dahi Bülbülün nəvəsi Murtuza 
Bülbül və başqaları səhnəyə çıxıblar.

Konsert proqramına Mixail Pletn-
yovun rəhbərliyi ilə Rusiya Milli Orkest-
rinin ifasında Azərbaycan musiqisinin 
klassikləri Üzeyir Hacıbəyli, Qara Qara-
yev, Fikrət Əmirov və Niyazinin, eləcə 
də Qərbi Avropa və rus bəstəkarlarının 
əsərləri daxil idi. Dahi Üzeyir 
Hacıbəylinin “Koroğlu” operasının 
uvertürası ilə açılan konsert proqramı 
dirijor Yalçın Adıgözəlzadənin rəhbərliyi 
ilə Alim Qasımovun və Fərqanə Qası-
movanın ifasında “Qarabağ şikəstəsi” 
oratoriyasının finalı ilə başa çatıb.

Azərbaycan musiqi mədəniyyətinin 
və musiqi təhsilinin inkişafında əvəzsiz 
rol oynayan Ü.Hacıbəyli adına Bakı Mu-

siqi Akademiyası şərəfli və əlamətdar 
tarixi yol keçib. Dahi Üzeyir Hacıbəylinin 
səyləri sayəsində 1920-ci il avqustun 
26-da yaradılmış bu sənət məbədi 
yüksəkixtisaslı kadrlar yetişdirilən usta-
lıq məktəbinə çevrilib. İlkin mərhələdə 
Üzeyir Hacıbəylinin Moskva, Leninq-
rad və Rusiyanın digər şəhərlərinin 
konservatoriyalarından dəvət etdiyi 
rus musiqi mədəniyyətinin görkəmli 
xadimləri Azərbaycanda milli kadrların 
yetişdirilməsinə, ifaçılıq məktəbinin 
inkişafına mühüm töhfələr veriblər. 
M.Brenner, G.Şaroyev, V.Kozlov, 
L.Rostropoviç, S.Bretanitski, İ.Turiç, 
V.Anşeleviç, N.Speranski və bir çox 
digər mədəniyyət xadimlərinin adları bö-
yük minnətdarlıq hissi ilə çəkilir, onların 
sayəsində Bakı keçmiş Sovet İttifaqında 
musiqi mərkəzi statusu qazanıb.

BMA Azərbaycanın aparıcı ali 
musiqi təhsili müəssisəsidir. Akademi-
yanın 3 fakültəsi və 18 şöbəsi, magist-
ratura, aspirantura və doktoranturası 
mövcuddur. Akademiyanın nəzdində 
Bülbül adına Musiqi Məktəbi, Musiqi 
məktəb-studiyası və Ş.Məmmədova 
adına Opera Studiyası, eləcə də 2 elmi 
laboratoriya fəaliyyət göstərir.

Paytaxtda növbəti həyət abadlaşdırılıb 
Oktyabrın 27-də Heydər 

Əliyev Fondunun vitse-
prezidenti, IDEA İctimai 

Birliyinin təsisçisi və rəhbəri 
Leyla Əliyevanın təşəbbüsü ilə 
həyata keçirilən “Bizim həyət” 
layihəsi çərçivəsində növbəti 
abadlaşdırılmış həyət sakinlərin 
istifadəsinə verilib.

Bakı Şəhər İcra Hakimiyyətindən  
verilən məlumatda bildirilir ki, 
yenilənmiş həyət Bakının Nəsimi 
rayonu, Seyid Cəfər Pişəvəri küçəsi 
14, 20 ünvanında 800 nəfərə yaxın 
sakinin yaşadığı binaları əhatə edir.

“Bizim həyət” layihəsinin əsas 
məqsədi Bakı həyətlərinin ekoloji 
cəhətdən təmiz və abad edilməsi, 
yaşıllıqların bərpası, sağlam həyat 
tərzinin formalaşdırılması, sakinlər 
üçün təhlükəsiz və rahat yaşam 
şəraitinin yaradılmasıdır.

Abadlaşdırılan növbəti həyətdə əlil 
və sağlamlıq imkanları məhdud olan 
insanların rahat hərəkəti nəzərə alı-

nıb, bütün yaş qrupları üzrə uşaqların 
inkişafı üçün əlverişli şəraitin yara-
dılması, gənclərin asudə vaxtlarının 
səmərəli keçirmələri və onlarda siste-
matik idmanla məşğulolma refleksinin 
yaradılması məqsədilə müxtəlif idman 
qurğuları, futbol və şahmat meydan-
çaları, uşaqlar üçün oyun meydan-
çası salınıb. Həyətin ərazisində 2 
söhbətgah inşa edilib, oturacaqlar, 

tullantılar üçün qutular, quş yuvaları 
quraşdırılıb.

Sakinlərin istək və maraqları 
nəzərə alınaraq, həyətdə yeni işıq-
landırma dirəkləri, binaların fasadları, 
dam örtükləri və giriş hissələri tam 
təmir olunub. Həyətin ərazisindəki 
mövcud yaşıllıqların bərpası ilə 
yanaşı, əlavə olaraq xüsusi karantin 
rejiminin qaydalarına riayət etməklə 

50 ədəd ağac əkilib və 1600 kvadrat-
metr ərazidə yaşıllıq zolağı salınıb, 
yaşıllıqların suvarılması üçün su xətti 
çəkilib.

Sözügedən layihənin Bakının 
bütün rayonlarında həyata keçirilməsi 
nəzərdə tutulur.

Samirə ƏLİYEVA,  
“Xalq qəzeti”

Metyu Brayza: Füzuli Beynəlxalq Hava Limanı 
Qarabağın çiçəklənməsi üçün lazım olan 

investisiyaların cəlb edilməsinə kömək edə bilər 

Metyu Brayza deyib: “Ümidvaram ki, 
Qarabağda həyata keçirilən layihələr  Xəzər 
dənizindən Qara və Aralıq dənizlərinə qədər 
uzanacaq mütəşəkkil sənaye zonalarına 
sərmayə yatırma prosesini asanlaşdıracaq. 
Füzuli hava limanı xəritədə strateji mövqedə 
yerləşir və hesab edirəm ki, bu infrastruk-
turdan praqmatik olaraq regionda rifahın 
bərpası və uzunmüddətli sabitliyin bərqərar 
olması üçün zəruri olan investisiyaların cəlb 

edilməsi istiqamətində istifadə oluna bilər”.
Sabiq səfir qeyd edib ki, Ərdoğanın 

Azərbaycanın Füzuli rayonuna səfəri 
rəmzi, strateji və praktik xarakter daşıyır: 
“Azərbaycanın ən yaxın müttəfiqi olan ölkənin 
liderinin Füzuliyə səfəri Azərbaycanın ötənilki 
44 günlük müharibədə qazandığı qüdrətli 
qələbəni vurğulayır ki, bu da Azərbaycan 
tarixində ən böyük hərbi və diplomatik 
qələbədir. Prezident Ərdoğanın Füzuliyə 
səfəri bütün dünyaya göstərir ki, Azərbaycan 
öz ərazi bütövlüyünü bərpa edərək bütün 
Cənubi Qafqaz regionunun reinteqrasiyasına 
kömək etmək üçün indi Füzulidə nəqliyyat 
qovşağı yaratmağa hazırdır”.

Metyu Brayza əlavə edib ki, Ərdoğanın 
səfəri Türkiyə ilə Azərbaycan arasında strateji 
baxımdan sıx münasibətləri nümayiş etdirir. 
Azərbaycanla Türkiyə arasında münasibətlər, 
əlbəttə ki, çox yaxındır: “Bir millət, iki dövlət” 
devizi reallığı əks etdirir”.

“Xalq qəzeti”

“Holcim Azərbaycan“ infrastruktur 
layihələrinin etibarlı tərəfdaşıdır

 Azərbaycan hökuməti Qarabağda özünün ilk 
infrastruktur layihəsi olan yenicə inşa edilmiş Füzuli 
Beynəlxalq Hava Limanının açılışını edib.

Hava limanı 14 yanvar 2021-ci il tarixində inşa olunmağa başlayıb. 2021-ci 
ilin mart ayında Füzulidə yeni beton zavodu istifadəyə verilib və 2021-ci ilin 
aprel ayından “Holcim” şirkəti regiona sement təchizatını həyata keçirməyə 
başlayıb. Ümumilikdə, layihənin həyata keçirilməsi üçün 4000 ton yüksək 
keyfiyyətli sement tələb olunub.

“Holcim Azərbaycan” ASC-nin Baş icraçı direktoru Xalid Samaka qeyd edib 
ki, biz Azərbaycan iqtisadiyyatına töhfə verdiyimizə görə qürur duyuruq və hər 
zaman müştərilərimizin yanında olmağa və onların nəyə tələbatı olduğunu başa 
düşməyə çalışırıq. Biz maddi-texniki təchizatla bağlı çətinliklərə baxmayaraq, 
keyfiyyətə ciddi nəzarət etməklə sement təchizatını vaxtlı-vaxtında həyata 
keçirə bildik. 

Sentyabrda “Azərbaycan Hava Yolları”na məxsus “Airbus A340-500” 
tipli sərnişin təyyarəsi Bakı şəhərindən Füzuli Beynəlxalq Hava Limanına ilk 
dəfə eniş edib. Hökumət işğaldan azad edilmiş ərazilərin yüksək potensia-
lını nəzərə alaraq, hava limanının regionda iqtisadiyyatın inkişafına kömək 
edəcəyinə ümid bəsləyir.

“Holcim Azərbaycan” ASC-nin Kommersiya direktoru Serjiu Stoikov bildirib 
ki,  biz avtomobil yolunun, dəmiryolunun və hava limanı infrastrukturunun 
inşası üçün nəzərdə tutulan etibarlı və innovativ sement və birləşdirici material 
növləri təklif edərək tikinti büdcələrinin optimallaşdırılmasına, dayanıqlılı-
ğa və layihələrin vaxtında başa çatdırılmasına öz töhfəmizi veririk. Bundan 
əlavə, müştərilərimiz “Holcim”in logistika xidmətlərinə, sement və beton sınaq 
mərkəzimizin texniki dəstəyinə etibar edə bilərlər.

Samirə ƏLİYEVA, “Xalq qəzeti“

Daha 15 rayonun pay torpaqlarında 
dürüstləşdirmə işləri yekunlaşdırılıb

İqtisadiyyat Nazirliyindən verilən 
məlumatda bildirilir ki, xidmət tərəfindən 
torpaqların elektron kadastr uçotu 
işi yekunlaşmış 51 rayonun 50-də 
pay torpaqlarında uyğunsuzluqlarla 
bağlı fərqlərin aradan qaldırılma-
sı işlərinin icrası davam edir. Daha 
15 rayonda (Şəmkir, İmişli, Füzuli, 
Daşkəsən, Zərdab, Tərtər, Sabirabad, 
Saatlı, Siyəzən, Şabran, Balakən, 
Samux, Beyləqan, Bərdə, Göyçay) 
dürüstləşdirmə işləri yekunlaşdırılaraq 
nəticələr Torpaqların Elektron Kadastr 
Uçotu İnformasiya Sisteminə inteqra-
siya olunub. Bununla da pay torpaqla-
rında uyğunsuzluqlarla bağlı fərqlərin 
aradan qaldırılması işləri 25 rayonda 
yekunlaşıb.

Vətəndaşların torpaq sənədlərindəki 
məlumatlarla faktiki vəziyyət ara-
sındakı uyğunsuzluqlar çoxsaylı 
torpaq mübahisələrinə və qeydiyyat 
məsələlərində problemlərə səbəb 
olurdu. Bu işlər çərçivəsində torpaq 
islahatı ilə əlaqədar vətəndaşların 
mülkiyyətinə verilmiş pay torpaqlarına 
dair hüquqmüəyyənedici sənədlərdəki 
ölçülərlə faktiki ölçülər arasındakı 
fərqlərin tənzimlənməsi üçün norma-
tiv-hüquqi baza yaradılır. Bununla da, 
vətəndaşlar pay torpaqlarına dair hü-
quqi sənədləri Əmlak Məsələləri Dövlət 
Xidmətinin ərazi ofislərinə təqdim edərək 
çıxarışları rahatlıqla əldə edə biləcəklər.

“Xalq qəzeti”

 ABŞ-ın Azərbaycandakı keçmiş səfiri Metyu Brayza bildirib ki,  Azərbaycan 
Prezidenti İlham Əliyevin və Türkiyə Prezidenti Rəcəb Tayyib Ərdoğanın iştirakı 
ilə açılışı olan Füzuli Beynəlxalq Hava Limanı Qarabağın çiçəklənməsi üçün 
lazım olan investisiyaların cəlb edilməsinə kömək edə bilər.

P.İ.Çaykovski adına Moskva Dövlət Konservatoriyasının 
Böyük zalında Üzeyir Hacıbəyli adına Bakı Musiqi Akademiyasının 
(BMA) 100 illiyinə həsr olunmuş konsert keçirilib.

 Azərbaycan Respublikası  Prezidentinin “Aqrar sahədə isteh-
salın və emal sənayesinin inkişafına dair bir sıra tədbirlər haqqın-
da” 15 iyul 2021-ci il tarixli Fərmanına uyğun olaraq, İqtisadiyyat 
Nazirliyi yanında Əmlak Məsələləri Dövlət Xidməti tərəfindən tor-
paqlardan istifadədə mövcud uyğunsuzluqların aradan qaldırılma-
sı və nəzərdə tutulmuş tədbirlərin yekunlaşdırılması çərçivəsində 
dürüstləşdirmə işləri aparılır.

Zəfər Gününə həsr olunan 
“Heydər Əliyev və Azərbaycan tarixi”  

VII ümumrespublika bilik yarışı başlayır
Heydər Əliyev Mərkəzində keçiriləcək növbəti bilik yarışına hazırlıqlar 

başlayıb. “Heydər Əliyev və Azərbaycan tarixi” VII ümumrespublika bilik 
yarışında iştirak edən 40-dan çox ali təhsil müəssisəsinin tələbələrindən 
ibarət komandalar bu gündən etibarən Heydər Əliyev Muzeyində olaraq 
ümummilli liderin həyat və fəaliyyəti, Azərbaycan tarixinə dair mövzular üzrə 
araşdırma aparmaqla müsabiqəyə hazırlaşır.

AZƏRTAC xəbər verir ki, builki “Heydər 
Əliyev və Azərbaycan tarixi” ümumrespublika 
bilik yarışının əsas mövzusu Vətən müharibəsi 
və şanlı zəfər tarixinə həsr olunub. Noyabrın 12-
də Heydər Əliyev Mərkəzində təşkil olunacaq 
yarışın son günündə komandalar arasından 3 
qalib seçiləcək. 

Qeyd edək ki, ali təhsil müəssisələrinin 
tələbələri arasında 2014-cü ildən etibarən 
keçirilən bilik yarışı ulu öndər Heydər 
Əliyevin həyat və fəaliyyətinin öyrənilməsi, 
dahi rəhbərin irsinin yaşadılması ilə yanaşı, 
gənclərin Azərbaycan tarixinə dair biliklərinin 
dərinləşdirilməsi, intellektual vərdişlərinin inkişa-
fı məqsədi daşıyır. 

Bugünədək keçirilən yarışların qaliblərini bir 
daha təqdim edirik:

“Heydər Əliyev və Azərbaycan tarixi” I 
ümumrespublika bilik yarışı

12 noyabr 2014-cü il
İştirakçı: 44 ali məktəbin komandası
Qaliblər:
 I yer – Bakı Slavyan Universiteti
II yer – Milli Təhlükəsizlik Nazirliyinin Heydər 

Əliyev adına Akademiyası
III yer – Lənkəran Dövlət Universiteti

* * *
 “Heydər Əliyev və Azərbaycan tarixi” II 

ümumrespublika bilik yarışı
10 noyabr 2015-ci il
İştirakçı: 46 ali məktəbin komandası
Qaliblər:
I yer – Qafqaz Universiteti
II yer – Azərbaycan Respublikası Daxili İşlər 

Nazirliyi Polis Akademiyası
III yer – Lənkəran Dövlət Universiteti

* * *
“Heydər Əliyev və Azərbaycan tarixi” III 

ümumrespublika bilik yarışı
8 noyabr 2016-cı il
İştirakçı: 42 ali məktəbin komandası
Qaliblər:
I yer – Azərbaycan Dövlət İqtisad Universi-

teti
II yer – Azərbaycan Dövlət Sərhəd Xidməti 

Akademiyası
III yer – Dövlət Təhlükəsizliyi Xidmətinin 

Heydər Əliyev adına Akademiyası
* * *

“Heydər Əliyev və Azərbaycan tarixi” IV 
ümumrespublika bilik yarışı

11 noyabr 2017-ci il
İştirakçı: 44 ali məktəbin komandası
Qaliblər:
I yer – Azərbaycan Respublikası Dövlət 

Sərhəd Xidməti Akademiyası
II yer – Azərbaycan Dövlət Aqrar Universiteti
III yer – Dövlət Təhlükəsizliyi Xidmətinin 

Heydər Əliyev adına Akademiyası
* * *

“Heydər Əliyev və Azərbaycan tarixi” V 
ümumrespublika bilik yarışı

18 oktyabr 2018-ci il
İştirakçı: 47 ali məktəbin komandası
Qaliblər:
I yer – Azərbaycan Respublikası Dövlət 

Sərhəd Xidməti Akademiyası
II yer – Dövlət Təhlükəsizliyi Xidmətinin 

Heydər Əliyev adına Akademiyası 
III yer – Daxili İşlər Nazirliyinin Polis Akade-

miyası 
* * *

“Heydər Əliyev və Azərbaycan tarixi” VI 
ümumrespublika bilik yarışı

12 noyabr 2019-ci il
İştirakçı: 48 ali məktəbin komandası
Qaliblər:
I yer – Daxili İşlər Nazirliyinin Polis Akade-

miyası 
II yer – Dövlət Təhlükəsizliyi Xidmətinin 

Heydər Əliyev adına Akademiyası 
III yer – Dövlət Sərhəd Xidməti Akademiyası.

28 oktyabr 2021-ci il, cümə axşamı 7

Hicran
Машинописный текст
7




